
 

 

 

 

 

 

 

 

ᐅᓂᒃᑳᓕᐊᑦ ᐱᓕᕆᐊᖑᖃᑦᑕᖕᓂᖏᓐᓄᑦ 

ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖅ, 

1990 

 

2014 

 

 

 

ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

2014 ᐅᓂᒃᑳᓕᐊᑦ ᐱᓕᕆᐊᖑᕙᖕᓂᖏᓐᓄᑦ       ᒪᒃᐱᒐᖓ 1 3−ᒥᑦ 

ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖅ, 1990  

ᖃᐅᔨᒃᑲᐃᓂᖅ 

ᑖᓐᓇ ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖅ, 1990 (ᐱᖁᔭᖅ) ᓄᓇᕘᑉ ᐃᓚᒋᒋᕙᐅᒃ 

ᒐᕙᒪᑐᖃᒃᑯᑦ ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖓᓂᑦ, 1992.1 ᑖᒃᑯᐊ 

ᒐᕙᒪᑐᖃᖅᑯᑦ ᒪᓕᒐᒃᓴᖏᑦ ᑐᕌᖓᓪᓗᑎᒃ ᐅᓯᔭᐅᕙᒃᑐᓄᑦ ᒐᕙᒪᑐᖃᖅᑯᑦ ᐱᔪᓐᓇᕐᓂᖃᕐᕕᖏᓐᓄᑦ 

(ᓲᕐᓗ ᖃᖓᑕᓲᒃᑯᑦ, ᐊᑯᓐᓂᖏᑦᑎᒍᑦ ᐊᕕᒃᑐᖅᓯᒪᔪᐃᑦ ᓄᓇᕐᔪᐊᒥᓪᓘᓐᓃᑦ ᐃᒪᒃᑰᓲᓄᑦ, ᑲᓕᑉᐸᒃᑐᑦ 

ᐊᖅᑯᑎᖏᓐᓄᑦ ᐊᖅᑯᑎᑐᐃᓐᓇᕐᓄᓪᓗ), ᐅᑭᐅᖅᑕᖅᑐᒦᑦᑑᑉ ᐱᖁᔭᖓ ᑐᕌᖓᑐᐃᓐᓇᖅᐳᖅ 

ᐃᓗᐊᓂᑦ ᐱᔪᓐᓇᖕᓂᖃᕐᕕᐅᔪᓂᑦ ᐊᖅᑯᑎᑐᐃᓐᓇᖕᓄᑦ ᐊᐅᓚᑕᓄᑦ.  

ᐊᔾᔨᒋᓂᖃᖁᔾᓗᒍ ᐊᒻᒪ ᑲᓇᑕᒥ ᒪᓕᓐᓂᖃᕐᓗᓂ, ᓄᓇᕗᒻᒥ ᐅᓗᕆᐊᓇᖅᑐᑦ 

ᐅᓯᔭᐅᖃᑦᑕᖕᓂᖏᓐᓄᑦ ᒪᓕᒋᐊᓖᑦ, 1991 (ᒪᓕᒋᐊᓖᑦ) ᐊᖏᖅᑕᐅᔪᖅ ᒪᓕᑦᑐᒋᑦ 

ᒐᕙᒪᑐᖃᒃᑯᓐᓄᑦ ᒪᓕᑦᑕᐅᔭᕆᐊᓖᑦ2 ᒪᓕᖢᒍ ᒐᕙᒪᑐᖃᖅᑯᑦ ᐱᖁᔭᖓᑦ ᑐᕌᖓᓂᖏᓐᓄᑦ 

ᐅᓯᑲᖅᑕᖃᑦᑕᖕᓂᖕᒧᑦ ᐊᖅᑯᑎᒃᑯᑦ. ᑕᐃᒪᓐᓇ, ᐊᑦᑕᖕᓇᖅᑐᑦ ᐅᓯᔭᐅᔪᑦ ᑲᓇᑕᒥᑦ ᖃᓄᐃᑦᑐᒃᑯᑦ 

ᐅᓯᑲᖅᑕᐅᑎᒃᑯᑦ ᓇᒧᑦ/ᐊᑯᓐᓂᖓᑎᒍᓪᓗ ᐱᔪᓐᓇᖕᓂᖃᕐᕕᐅᔪᓂᑦ ᐊᔾᔨᒌᖏᓐᓇᖕᓂᑦ 

ᒪᓕᒋᐊᓕᖕᓂᑦ ᑐᙵᕕᖃᖅᐳᑦ. 

ᐃᓚᖓ 62 ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖓᓂᑦ, 1990 ᒥᓂᔅᑕᓂᑦ 

ᓴᖅᑭᑎᑦᑎᔭᕆᐊᖃᖅᑎᑦᑎᔪᖅ ᐊᕐᕌᒍᑕᒫᑦ ᐅᓂᒃᑳᓂᑦ ᓯᕗᓪᓕᖅᐹᖓᓂ ᑲᑎᒪᓂᖓᓂ ᒪᓕᒐᓕᐅᖅᑏᑦ 

ᐊᕐᕌᒍ ᖄᖏᖅᓯᒪᓕᖅᑎᓪᓗᒍ. 

ᐅᓂᒃᑳᑦ ᓇᓗᓇᐃᔭᐃᒋᐊᓖᑦ ᑭᓱᑐᐃᓐᓇᕐᓂᑦ: 

a) ᐱᔪᓐᓇᐅᑏᑦ ᑐᓂᔭᐅᔪᑦ ᐊᑖᓂ ᐃᓚᖓ 4(1); 

b) ᐱᔪᒪᔾᔪᑎᐅᔪᑦ ᐊᑖᓂ ᐃᓚᖓ 7(1); 

c) ᐋᖅᑭᒋᐊᖅᑕᐅᔪᑦ, ᓄᖅᑲᖅᑎᑕᐅᔪᑦ ᓄᖅᑲᖓᑎᑕᐅᑲᐃᓐᓇᑐᓪᓘᓐᓃᑦ ᐊᑖᓂ ᑎᑎᕋᖅᓯᒪᔪᑦ 

10(d); 

d) ᖃᓄᐃᓕᖁᔭᐅᔪᑦ ᐊᑖᓂ ᐃᓚᖓ 31(1); 

e) ᐅᓂᒃᑳᓕᐊᑦ ᐊᑖᓂ ᐃᓚᖓ 34(1); 

f) ᑐᑭᒧᐊᕈᑏᑦ ᑐᓂᔭᐅᔪᑦ ᐊᑖᓂ ᐃᓚᖓ 35(1); 

g) ᓈᒻᒪᓴᖏᖑᑕᐅᔪᓄᒃ ᓇᓗᓇᐃᖅᑕᑲᐅᓃᑦ ᐊᑕᓂ ᐃᓚᖓ 36; 

                                                            
1 ᐊᑎᖓ ᓄᓇᕘᑉ ᒪᓕᒐᑎᒍᑦ ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖅ, 1990; ᐊᑎᖓ ᒐᕙᒪᑐᖃᖅᑯᑦ ᒪᓕᒐᑎᒍᑦ 

ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖅ, 1992.  

2 ᐊᑎᖓ ᓄᓇᕘᑉ ᒪᓕᒋᐊᓕᒃᑎᒍᑦ ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᒪᓕᒋᐊᓖᑦ, 1991. ᒐᕙᒪᑐᖃᖅᑯᑦ 

ᒪᓕᒋᐊᓕᖁᑎᖓ ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᒪᓕᒋᐊᓖᑦ. 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

2014 ᐅᓂᒃᑳᓕᐊᑦ ᐱᓕᕆᐊᖑᕙᖕᓂᖏᓐᓄᑦ       ᒪᒃᐱᒐᖓ 2 3−ᒥᑦ 

ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖅ, 1990  

h) ᖃᓄᐃᓕᒋᐊᕈᑕᐅᔪᑦ ᓄᓇᕗᑦ ᒐᕙᒪᒃᑯᓐᓄᑦ ᐅᑎᖅᑎᑕᐅᓂᖏᓐᓄᑦ ᓈᒻᒪᑦᑐᓂᑦ 

ᐊᑭᖏᓐᓂᑦ ᐊᒻᒪ ᑮᓇᐅᔭᖅᑐᕈᑎᓂᑦ ᐊᑖᓂ ᐃᓚᖓ 38; 

i) ᐱᕙᓪᓕᐊᓂᖏᑦ ᐱᔾᔪᑎᖃᖅᑐᑦ ᓯᖁᒥᑦᑎᓂᕐᒥᑦ ᒪᓕᒐᕐᒥᑦ ᐅᕝᕙᓘᓐᓃᑦ 

ᒪᓕᑦᑕᐅᔭᕆᐊᓕᓐᓂᑦ. ᐊᒻᒪᓗ 

j) ᐸᓯᔭᔅᓴᖑᖅᑎᑕᐅᓂᖅ ᓯᖁᒥᑦᑎᓂᕐᒥᑦ ᒪᓕᒐᕐᒥᑦ ᐅᕝᕙᓘᓐᓃᑦ ᒪᓕᑦᑕᐅᔭᕆᐊᓕᓐᓂᑦ. 

ᐱᔪᓐᓇᐅᑏᑦ, ᐱᔪᓐᓇᐅᑎᑖᕋᓱᐊᕈᑏᑦ ᐋᖅᑭᒋᐊᖅᑕᐅᔪᓪᓗ 

ᐃᓚᖓ 4 ᐱᔪᓐᓇᑎᑦᑎᔪᖅ ᒥᓂᔅᑕᒥᑦ ᐱᔪᓐᓇᐅᑎᑖᖅᑎᑦᑎᔪᓐᓇᖅᑐᖅ ᐊᑐᖅᑕᐅᖏᓪᓗᓂ 

ᐅᓯᔭᐅᖃᑦᑕᖕᓂᖏᓐᓄᑦ ᐊᑦᑕᓇᖅᑐᑦ ᐱᔪᓐᓇᐅᑎᑖᕋᓱᐊᕈᑎᒥᑦ ᑕᕝᕙᓂ ᐱᖁᔭᒥ 

ᒪᓕᑦᑕᐅᔭᕆᐊᓕᓐᓂᓘᓐᓃᑦ.  

ᐃᓚᖓᑦ 7 ᑐᓂᓯᔭᕆᐊᖃᖕᓂᖏᑦ, ᐅᓯᔨᒧᑦ, ᐱᔪᓐᓇᐅᑎᑖᕋᓲᑎᑦ ᐱᔪᓐᓇᐅᑎᒧᑦ. 

ᐃᓚᖓ 10 ᒥᓂᔅᑕᒥᑦ ᐱᔪᓐᓇᐅᑎᖃᖅᑎᑦᑎᔪᖅ ᐋᖅᑭᒋᐊᖅᓯᓗᓂ, ᓄᖅᑲᑎᑦᑎᓗᓂ, 

ᓄᖅᑲᖓᑲᐃᓐᓇᑎᑦᑎᓗᓂᓘᓐᓃᑦ ᐱᔪᓐᓇᐅᑎᒥᑦ ᖃᓄᐃᑦᑐᖃᖅᑎᓪᓗᒍ. 

ᐱᔪᓐᓇᐅᑎᑖᕋᓱᐊᕈᑎᑕᖃᓚᐅᖏᑦᑐᖅ ᑐᓂᓯᔪᖃᓚᐅᖏᑦᑐᕐᓗ, ᐋᖅᑭᒋᐊᖅᑕᐅᔪᖃᖏᑦᑐᑦ, 

ᓄᖅᑲᖅᑎᑕᐅᔪᖃᖏᑦᑐᑦ ᓄᖅᑲᖓᑲᐃᓐᓇᑦᑎᑕᐅᔪᓂᓪᓘᓐᓃᑦ 2014−ᒥᑦ. 

ᑎᓕᐅᕆᔾᔪᑏ 

ᐊᑖᓂ ᐃᓚᖓᓐᓂᑦ 31(1) ᐱᖁᔭᒥᑦ, ᖃᐅᔨᓴᖅᑎ ᑎᓕᐅᕆᔾᔪᓯᐅᕈᓐᓇᖅᑐᖅ ᓇᖕᒥᓂᖃᖅᑎᒧᑦ 

ᐃᓄᖕᒧᓪᓘᓐᓃᑦ ᑲᒪᒋᔭᓕᒃ ᐊᑦᑕᖕᓇᖅᑐᓂᑦ ᐃᒪᐃᑉᐸᑦ: 

 ᑯᕕᓯᒪᔪᖃᖅᐸᑦ ᐅᓗᕆᐊᓇᖅᑐᒥᑦ ᐴᖅᑲᖅᓯᒪᔪᒥᑦ ᓄᓇᓯᐅᒻᒥᓪᓘᓐᓃᑦ ᐅᓯᔪ 

ᐅᓗᕆᐊᓇᖅᑐᓂᑦ 

 ᑯᕕᔪᖃᑐᐃᓐᓇᕆᐊᖃᖅᐸᑦ ᐅᓗᕆᐊᓇᖅᑐᓂᑦ ᐴᖅᑲᖅᓯᒪᔪᒥᑦ ᓄᓇᓯᐅᒻᒥᓪᓘᓐᓃᑦ ᐅᓯᔪ 

ᐅᓗᕆᐊᓇᖅᑐᓂᑦ; ᐅᕝᕙᓘᓐᓃᑦ  

 ᐅᓗᕆᐊᓇᖅᑐᑦ ᐅᓯᔭᐅᔪᑦ ᒪᓕᙱᓪᓗᑎᒃ ᐱᖁᔭᑎᒍᑦ ᒪᓕᒋᐊᓕᒃᑎᒍᓪᓘᓐᓃᑦ. 

ᑎᓕᔭᐅᔾᔪᖃᕆᐊᖃᑐᐃᓐᓇᕆᐊᓕᒃ ᓄᖅᑲᖅᑎᑦᑎᓂᐊᕐᓗᓂ ᐅᓯᔭᓂᑦ ᐅᓗᕆᐊᓇᖅᑐᓂᑦ, 

ᐲᖅᑕᐅᓗᑎᒃ ᐅᓗᕆᐊᓇᖅᑐᑦ ᖃᓄᐃᓕᐅᕐᓗᑎᒡᓘᓐᓃᑦ ᐊᑐᖅᑕᐅᔭᕆᐊᓕᖕᓂᑦ ᓴᐳᔾᔨᓂᐊᕐᓗᑎᒃ 

ᐃᓅᓯᖕᓂᑦ, ᖃᓄᐃᙱᑦᑎᐊᖕᓂᕆᔭᓂᑦ, ᐱᖁᑎᒋᔭᓂᑦ ᐊᕙᑎᒥᓪᓘᓐᓃᑦ. 

ᑎᓕᐅᕆᔾᔪᓯᐅᖅᑐᖃᓚᐅᙱᖅᑐᖅ 2014−ᒥᑦ. 

ᐅᓂᒃᑳᓕᐊᖑᕙᖕᓂᖏᑦ ᐊᖅᑯᑎᒃᑯᑦ ᐅᓯᔭᓄᑦ ᑯᕕᕙᒃᑐᓄᑦ 



ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 

2014 ᐅᓂᒃᑳᓕᐊᑦ ᐱᓕᕆᐊᖑᕙᖕᓂᖏᓐᓄᑦ       ᒪᒃᐱᒐᖓ 3 3−ᒥᑦ 

ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖅ, 1990  

ᐃᓚᖓ 34 ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖅ, 1990 ᑖᒃᑯᐊ ᑯᕕᔪᑦ 

ᐅᓗᕆᐊᓇᖅᑐᓂᑦ ᐅᓂᒃᑲᐅᓯᐊᕆᔭᐅᖃᑦᑕᕆᐊᖃᖕᓂᖏᓐᓂᑦ.  

ᓄᓇᕗᒻᒥᑦ, ᐅᓂᒃᑳᑦ ᑐᓂᔭᐅᕙᒃᑐᑦ ᓄᓇᑦᑎᐊᒥ−ᓄᓇᕗᒻᒥᑦ ᐃᑲᕐᕋᓄᑦ−24−ᓄᑦ 

ᐅᖄᓚᕕᐅᔪᓐᓇᓲᒧᑦ ᑯᕕᔪᓄᑦ, ᐱᔨᑦᑎᕋᐅᑎ ᐱᓕᕆᐊᖑᔪᖅ ᐊᖏᖃᑎᒌᒍᑎᒃᑯᑦ ᑖᒃᑯᖕᓇᙵ 

ᓄᓇᕘᑉ ᐊᕙᑎᓕᕆᔨᒃᑯᖏᓐᓂᑦ, ᓄᓇᑦᑎᐊᑉ ᒐᕙᒪᒃᑯᖏᓐᓂᑦ ᒐᕙᒪᑐᖃᖅᑯᓪᓗ ᐱᓕᕆᕝᕕᖏᓐᓂᑦ 

ᐃᓄᓕᕆᔨᑐᖃᖅᑯᓐᓂ ᐊᕙᑎᓕᕆᔨᒃᑯᓐᓂᓪᓗ ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᓪᓗ. ᐊᖏᕈᑎ 

ᐋᖅᑭᒃᓯᓯᒪᔪᑦ ᐊᑕᐅᓯᖕᒥᑦ ᐅᖄᓚᐅᑎᒥᑦ ᑯᕕᔪᓕᒫᑦ ᓄᓇᕗᒻᒥᑦ ᓄᓇᑦᑎᐊᒥᓪᓗ ᐅᖄᓚᕕᒃᓴᒥᑦ. 

2014−ᒥᑦ, 15 ᐊᖅᑯᑎᒃᑯᑦ ᑯᕕᔪᑦ ᓄᓇᕗᒻᒥᑦ ᐅᖃᐅᓯᐅᓚᐅᖅᑐᑦ ᐅᖄᓚᕕᖕᒧᑦ ᑯᕕᔪᓄᑦ. ᓇᓪᓕᐊᑦ 

ᐅᖃᐅᓯᐅᔭᕆᐊᖃᓚᐅᙱᑦᑐᑦ ᑯᕕᔪᑦ ᒪᓕᒋᐊᓕᒃᑎᒍᑦ. ᐅᖃᐅᓯᐅᔭᕆᐊᓕᑦ ᑯᕕᔪᑦ ᐃᓚᖃᖅᑐᑦ 

ᓱᓇᒥᑦ ᓇᓗᓇᐃᖅᑕᐅᓯᒪᔪᖅ ᐅᓗᕆᐊᓇᖅᑐᒥᑦ ᐊᑖᓂᑦ ᐋᖅᑭᒃᓯᒪᔪᒥᑦ 1−ᒥᑦ ᒐᕙᒪᑐᖃᖅᑯᑦ 

ᒪᓕᒋᐊᓕᖁᑎᖏᓐᓂᑦ, ᐅᖓᑖᓅᖅᓯᒪᔪᓂᑦ ᒥᑭᓛᒥᑦ ᑖᑉᓱᒧᖓ ᐅᓗᕆᐊᓇᖅᑐᒧᑦ 

ᑎᑎᕋᖅᑕᐅᓯᒪᔪᒥᑦ ᐃᓚᖓᓐᓂᑦ 8−ᒥᑦ ᒐᕙᒪᑐᖃᖅᑯᑦ ᒪᓕᒋᐊᓕᖁᑎᖏᓐᓂᑦ. 

ᑐᑭᒧᐊᒍᑏᑦ, ᐊᔪᐃᓐᓈᕆᓃᑦ ᖃᓄᐃᓕᐅᒐᒃᓴᓪᓗ ᐅᑎᕐᑎᑦᑎᓂᖕᒧᑦ 

ᐃᓚᖏᓐᓃᑦᑐᑦ 35, 36, 38−ᓗ ᐱᖁᔭᒥᑦ ᐱᔾᔪᑎᖃᖅᑐᖅ ᒥᓂᔅᑕᐅᑉ ᑐᑭᒧᐊᒍᑎᖏᓐᓂᑦ, 

ᐊᔪᐃᓐᓈᕆᓃᑦ ᐅᑎᕐᑎᑕᓪᓗ ᑭᒃᑯᓕᒫᓄᑦ ᐊᑐᖅᑕᐅᔪᓄᑦ ᐊᑭᓕᐅᑎᑦ ᐋᖅᑭᒃᓯᒪᔪᑦ ᐃᒃᓯᓐᓇᖅᑕᓄᑦ 

ᑯᕕᔪᓄᓪᓘᓐᓃᑦ ᐅᓗᕆᐊᓇᖅᑐᓄᑦ. 

2014−ᒥᑦ ᑐᑭᒧᐊᒍᑎᓕᐅᖅᑐᖃᓚᐅᙱᖅᑐᖅ, ᐊᔪᐃᓐᓈᕆᔾᔪᑎᓕᐅᖅᑐᖃᓚᐅᙱᑦᑐᖅ 

ᑐᑭᒧᐊᒍᑎᓄ, ᖃᓄᐃᓕᐅᖅᑐᖃᓚᐅᕋᓂᓗ ᐅᑎᖅᑎᒋᐊᖓᓂᑦ ᑭᒃᑯᓕᒫᑦ ᐊᑐᖅᑕᕕᓂᖏᓐᓂᑦ.  

ᐱᕙᓪᓕᐊᔭᐅᔪᑦ ᐸᓯᔭᒃᓴᙳᖅᑎᑕᐅᔪᓪᓗ 

2014−ᒥᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᐱᕙᓪᓕᐊᑎᑦᑎᓚᐅᙱᑦᑐᑦ ᓯᖁᒥᑕᓄᑦ 

ᓄᓇᕘᑉ ᐅᓗᕆᐊᓇᖅᑐᑦ ᐅᓯᔭᐅᖃᑦᑕᖕᓂᖏᓐᓄᑦ ᐱᖁᔭᖓᓂᑦ, 1990  ᐅᓗᕆᐊᓇᖅᑐᑦ 

ᐅᓯᔭᐅᖃᑦᑕᖕᓂᖏᓐᓄᑦ ᒪᓕᒋᐊᓕᖁᑎᖏᓐᓂᓪᓘᓐᓃᑦ, 1992.  

ᐸᓯᔭᒃᓴᓕᐅᖅᑐᖃᓚᐅᙱᑦᑐᖅ ᒪᓕᙱᓐᓂᖕᒧᑦ ᐱᖁᔭᑎᒍᑦ ᒪᓕᒋᐊᓕᒃᑎᒍᓪᓘᓐᓃᑦ. 


